
GA

MOLTAÍ

Iarrann an Coiste um Iompar agus um Thurasóireacht ar an gCoiste um Rialú Buiséadach, mar 
an coiste atá freagrach, na moltaí seo a leanas a ionchorprú ina thairiscint i gcomhair rúin:

1. á chur in iúl gur geal léi cinneadh na Cúirte Iniúchóirí go bhfuil cuntais Ghníomhaireacht 
Sábháilteachta Eitlíochta na hEorpa (‘an Ghníomhaireacht’) don bhliain airgeadais 2022 
dlíthiúil agus rialta i ngach gné ábhartha; 

2. á thabhairt dá haire gurbh ionann na leithreasuithe a údaraíodh i mbuiséad na 
Gníomhaireachta do 2022 agus EUR 224 mhilliún agus á chur in iúl gur geal léi an ráta 
cur chun feidhme buiséid don bhliain 2022 ag 97.1%;

3. á thabhairt dá haire go raibh ráta na leithreasuithe cealaithe i ndáil le gealltanais a tugadh 
anonn go dtí 2022 ag 2.82 %, atá faoi bhun na huasteorann 5 % a shocraigh an Coimisiún;

4. á thabhairt dá haire gur tháinig méadú go EUR 174.4 milliún ar ioncam iomlán na 
Gníomhaireachta do 2022 i gcomparáid le 2021, as ar tháinig EUR 109.4 milliún ó tháillí 
agus muirir, EUR 39.6 milliún ó fhóirdheontas AE agus EUR 21.9 mhilliún ó 
chomhaontuithe tarmligin agus deontais;

5. á thabhairt dá haire gur chríochnaigh an Ghníomhaireacht an bhliain le barrachas táillí 
agus muirear de EUR 8.2 milliún; ag tabhairt dá haire gur laghdaíodh an barrachas 
carntha ‘táillí agus muirear’ ó EUR 72.1 milliún go EUR 63.9 milliún;

6. á chur in iúl gur geal léi gur bhain an Ghníomhaireacht 95 % dá cuspóirí maidir leis an 
gclár oibre bliantúil amach;

7. ag moladh claochlú digiteach spéartha na hEorpa, lena n-áirítear ceadúnú agus oiliúint 
Rialtóirí Aerthráchta agus Córais Talún ATM;

8. á chur in iúl gur geal léi Clár Eitlíochta Inbhuanaithe EASA (2020-2024) chun córas 
eitlíochta níos ciúine agus níos inbhuanaithe a bhaint amach, lena n-áirítear tionscadal 
Breoslaí Eitlíochta Inbhuanaithe (SAF);

9. ag moladh iarrachtaí na Gníomhaireachta chun teicneolaíochtaí nua a chomhtháthú, chun 
comhtháthú sábháilte aerspás an Aontais Eorpaigh a áirithiú;

10. ag moladh fhreagairt na Gníomhaireachta ar ionradh na Rúise ar an Úcráin, nuair a 
d’fhoilsigh an Ghníomhaireacht Feasachán Faisnéise Crios Coinbhleachta (CZIB) 
laistigh de dhá uair an chloig le haghaidh sábháilteacht aerárthaí. á chur in iúl go 
dtuigeann sí ábhair imní faoi fhlíteanna paisinéirí na Rúise; á thabhairt chun suntais ról 
na Gníomhaireachta i soghluaisteacht mhíleata na hEorpa;

11. á mholadh go ndeonódh an Pharlaimint urscaoileadh do Stiúrthóir Feidhmiúcháin na 
Gníomhaireachta i ndáil le cur chun feidhme bhuiséad na Gníomhaireachta don bhliain 
2022.


